
I. UMUMIY QOIDALAR
1. Ushbu “O‘zbek geologiya qidiruv” AJning affillangan shaxslarning hisobini yuritish va affillangan shaxslar bilan bitimlar tuzish Tartibi (keyingi o‘rinlarda – Tartib) O‘zbekiston Respublikasining “Aksiyadorlik jamiyatlari va aksiyadorlarning huquqlarini himoya qilish to‘g‘risida”gi Qonuni (O‘RQ-370, 07.05.2014 y.)  (keyingi o‘rinlarda – Qonun), “Korporativ boshqaruv tizimi yanada takomillashtirilishi munosabati bilan O‘zbekiston Respublikasining ayrim qonun hujjatlariga o‘zgartish va qo‘shimchalar kiritish to‘g‘risida”gi Qonuni (O‘RQ-814, 18.01.2023 y.), boshqa me’yoriy-huquqiy hujjatlar, Korporativ boshqaruv Kodeksi (Aksiyadorlik jamiyatlari faoliyatining samaradorligini oshirish va korporativ boshqaruv tizimini takomillashtirish komissiyasining 31.12.2015 yildagi 9-sonli majlis bayoni bilan tasdiqlangan) tavsiyalari, “O‘zbek geologiya qidiruv” AJning (keyingi o‘rinlarda - Jamiyat) Ustavi va Jamiyatning boshqa ichki hujjatlari asosida ishlab chiqilgan.

2. Ushbu Tartib Jamiyatning affillangan shaxslari hisobini yuritish qoidalarini, Jamiyatning affillangan shaxslar bilan bitimlar tuzishga bo‘lgan talablarni, shuningdek affillangan shaxslar va Jamiyatning affillangan shaxslar bilan bitimlari to‘g‘risidagi axborotni oshkor etish qoidalarini belgilaydi.

3. Ushbu Tartib Jamiyatda, shu jumladan Jamiyatning affillangan shaxslar bilan bitimlar tuzishda ichki nazoratning samarali tizimini tashkil etish maqsadida ishlab chiqilgan.

II. JAMIYATNING AFFILLANGAN SHAXSLARI
4. Bevosita va (yoki) bilvosita (boshqa jismoniy va (yoki) yuridik shaxslar orqali) qarorlar belgilashga yoki ularning Jamiyat tomonidan qabul qilinishiga ta’sir ko‘rsatishga qodir bo‘lgan jismoniy va yuridik shaxslar, shuningdek qarorlar qabul qilishida Jamiyat shunday ta’sir ko‘rsatadigan yuridik shaxslar Jamiyatning affillangan shaxslari hisoblanadi.

5. Qonunning 85-moddasiga muvofiq “Jamiyat bitim tuzishidan manfaatdor shaxslar mazkur jamiyatga nisbatan affillangan shaxslar deb e’tirof etiladi.”

6. Quyidagilar Jamiyatning affillangan shaxslari deb e’tirof etiladi:

a) Jamiyatimizning 20 (yigirma) foiz va undan ortiq foiz aksiyalariga egalik qiluvchi yuridik shaxs, shu jumladan ishonchli boshqaruvchi va ushbu yuridik shaxsning vakili;

b) Jamiyatimizning 20 (yigirma) foiz va undan ortiq foiz aksiyalariga yaqin qarindoshlari bilan birgalikda egalik qiluvchi jismoniy shaxs, shu jumladan ishonchli boshqaruvchi va ushbu jismoniy shaxsning vakili;

v) Jamiyatimiz Kuzatuv kengashining a’zosi;

g) Jamiyatimiz Boshqaruvi (kollegial ijroiya organi) raisining yoxud Boshqaruv a’zosining vakolatlarini amalga oshirayotgan shaxs;

d) Jamiyatimiz qaysi yuridik shaxs ustav fondining 20 (yigirma) foizi va undan ortiq foiziga egalik qilsa, o‘sha yuridik shaxs, shu jumladan ishonchli boshqaruvchi va ushbu yuridik shaxsning vakili;

ye) Jamiyatimizning shuba xo‘jalik jamiyati bo‘lgan yuridik shaxs;

j) Jamiyatimiz shuba xo‘jalik jamiyati bo‘lgan Jamiyatning shuba xo‘jalik jamiyati bo‘lgan yuridik shaxs;

z) Yuridik shaxs ustav fondining 20 (yigirma) foizi va undan ortiq foiziga egalik qilish bilan birga Jamiyatimiz ustav fondining 20 (yigirma) foizi va undan ortiq foiziga egalik qiladigan yuridik shaxs, shu jumladan ishonchli boshqaruvchi va ushbu yuridik shaxsning vakili;

i) Jamiyatimiz Kuzatuv kengashining kamida uchdan bir qismini tashkil etuvchi ayni bir shaxslar va ularning yaqin qarindoshlari qaysi yuridik shaxs Kuzatuv kengashining kamida uchdan bir qismini tashkil etsa, o‘sha yuridik shaxs;

k) Jamiyatimiz Boshqaruvining raisi yoxud boshqaruv a’zosi bo‘lgan ayni bir shaxs yoki uning yaqin qarindoshlari qaysi yuridik shaxs ijroiya organining rahbari vazifasini amalga oshirayotgan bo‘lsa, o‘sha yuridik shaxs;

l) yaqin qarindoshlari bilan birgalikda Jamiyatimiz Kuzatuv kengashining kamida uchdan bir qismini tashkil etuvchi shaxs qaysi yuridik shaxs rahbarining yoki ijroiya organi a’zosining vazifasini amalga oshirayotgan bo‘lsa, o‘sha yuridik shaxs;

m) Jamiyatimiz Boshqaruvi a’zosining vakolatlarini amalga oshirayotgan shaxs yaqin qarindoshlari bilan birgalikda qaysi yuridik shaxs jamiyat Kuzatuv kengashining kamida uchdan bir qismini tashkil etsa, o‘sha yuridik shaxs;

n) Jamiyatimiz bilan bitta xo‘jalik birlashmasiga kiruvchi yuridik shaxs.

7. Quyidagilar Jamiyatimizning (Jamiyatimizning affillangan shaxsi bo‘lgan) aksiyadori-jismoniy shaxsning affillangan shaxslari deb e’tirof etiladi:

a) Jamiyatimizning aksiyadori (jismoniy shaxs) va (yoki) uning yaqin qarindoshlari qaysi yuridik shaxs ustav fondining 20 (yigirma) foizi va undan ortiq foiziga egalik qilsa, o‘sha yuridik shaxs, shu jumladan ishonchli boshqaruvchi va ushbu yuridik shaxsning vakili;

b) Jamiyatimizning ushbu aksiyadori (jismoniy shaxs) yoki uning yaqin qarindoshlari qaysi yuridik shaxs Kuzatuv kengashining a’zosi bo‘lsa, o‘sha yuridik shaxs;

v) Jamiyatimizning ushbu aksiyadori (jismoniy shaxs) yoki uning yaqin qarindoshlari qaysi yuridik shaxsda ijroiya organining a’zosi vakolatlarini amalga oshirayotgan bo‘lsa, o‘sha yuridik shaxs.

Jamiyatimiz-yuridik shaxs (Jamiyatning affillangan shaxsi bo‘lgan) aksiyadorining affillangan shaxslari qonun hujjatlariga muvofiq yuridik shaxsning tashkiliy-huquqiy shakliga asosan (AJ, MChJ, QMJ, to‘liq sheriklik, kommandit sheriklik, unitar korxona, davlat korxonasi, notijorat tashkilotlar, davlat hokimiyati va boshqaruv organlari) aniqlanadi.

8. Quyidagilar Jamiyatimiz (Jamiyatimizning affillangan shaxsi bo‘lgan) Kuzatuv kengashining a’zosi va ijroiya organining a’zosi bo‘lgan jismoniy shaxsning affillangan shaxslari deb e’tirof etiladi:

a) Jamiyatimiz Kuzatuv kengashining yoki ijroiya organining ushbu a’zosi va (yoki) uning yaqin qarindoshlari qaysi yuridik shaxs ustav fondining 20 (yigirma) foizi va undan ortiq foiziga egalik qilsa, o‘sha yuridik shaxs, shu jumladan ishonchli boshqaruvchi va ushbu yuridik shaxsning vakili;

b) Jamiyatimiz Kuzatuv kengashining yoki ijroiya organining ushbu a’zosi va (yoki) uning yaqin qarindoshlari qaysi yuridik shaxs Kuzatuv kengashining a’zolari bo‘lsa, o‘sha yuridik shaxs;

v) Jamiyatimiz Kuzatuv kengashining yoki ijroiya organining ushbu a’zosi yoki uning yaqin qarindoshlari qaysi yuridik shaxsda ijroiya organining a’zosi vakolatlarini amalga oshirayotgan bo‘lsa, o‘sha yuridik shaxs.

Jamiyatimizning affillangan shaxslari hisoblanadigan boshqa yuridik shaxslarning affillangan shaxslari qonun hujjatlariga muvofiq yuridik shaxsning tashkiliy-huquqiy shakliga qarab belgilanadi.

III. JAMIYATNING AFFILLANGAN  SHAXSLARI  HISOBINI YURITISH
Jamiyatning affillangan shaxslari hisobini olib borish
9. Qonunning 105-moddasiga muvofiq Jamiyat o‘zining affillangan shaxslari hisobini yuritishi shart.

10. Jamiyat o‘zining affillangan shaxslari hisobini Jamiyatning affillangan shaxslari ro‘yxatini tuzish va olib borish yo‘li bilan ushbu Tartibning 1-ilovasidagi shaklga muvofiq yuritadi.

11. Jamiyat ijroiya organi rahbarining buyrug‘i bilan tayinlanadigan Jamiyat xodimi (keyingi o‘rinlarda – Jamiyatning vakolatli shaxsi) yoki vazifasiga aksiyadorlar bilan korporativ munosabatlar yuritish kiradigan Jamiyatning tuzilmaviy bo‘linmasi (keyingi o‘rinlarda – Jamiyatning vakolatli tuzilmaviy bo‘linmasi) affillangan shaxslar hisobini yuritish uchun mas’ul hisoblanadi.

Affillangan shaxslarning ro‘yxatini tuzish
12. Jamiyatning vakolatli shaxsi yoki Jamiyatning vakolatli tuzilmaviy bo‘linmasi ushbu Tartibning 6-bandiga muvofiq Aksiyadorlarning yillik umumiy yig‘ilishi bayonnomasini imzolash sanasidagi holatga ko‘ra Aksiyadorlarning umumiy yig‘ilishini o‘tkazish uchun shakllantirilgan aksiyadorlar reestri ma’lumotlariga asoslangan holda, affillangan shaxslarning dastlabki ro‘yxatini tuzadi.

13. Quyidagilar affillangan shaxslar ro‘yxatini tuzish uchun asos bo‘ladi:

Jamiyat affillangan shaxslarining bildirishi;

affillangan shaxs bilan tuzilishi kutilayotgan bitim tarafi yozma bildirishi;

investorlarning (aksiyadorlarning) Jamiyat aksiyalarini olish to‘g‘risidagi bildirishi;

Jamiyatga kelib tushadigan hujjatlar (aksiyadorlar reestrlari, Aksiyadorlar umumiy yig‘ilishining bayonnomalari, Kuzatuv kengashi majlislarining bayonnomalari, Taftish komissiyasining xulosalari, Ichki audit xizmatining hisobotlari va boshqalar);

Jamiyat tomonidan tuziladigan hujjatlar (ustav fondlarida Jamiyatimiz ishtirok etadigan yuridik shaxslarning ta’sis hujjatlari, buxgalterlik hisobi hujjatlari va boshqalar).

14. Jamiyatning vakolatli shaxsi yoki Jamiyatning vakolatli tuzilmaviy bo‘linmasi Aksiyadorlarning umumiy yig‘ilishida ishtirok etish uchun Qimmatli qog‘ozlarning Markaziy depozitariysi tomonidan shakllantirilgan va berilgan Jamiyat aksiyadorlarining reestri ma’lumotlari asosida quyidagilarni belgilaydi:

Jamiyatimizning 20 (yigirma) foiz va undan ortiq foiz aksiyalariga mustaqil ravishda egalik qiluvchi aksiyadorlar - yuridik shaxslar, shu jumladan ularning ishonchli boshqaruvchilari;

Jamiyatimizning 20 (yigirma) foiz va undan ortiq foiz aksiyalariga mustaqil ravishda egalik qiluvchi aksiyadorlar - jismoniy shaxslar, shu jumladan ularning ishonchli boshqaruvchilari.

15. Jamiyatning vakolatli shaxsi yoki Jamiyatning vakolatli tuzilmaviy bo‘linmasi Aksiyadorlarning yillik umumiy yig‘ilishi bayonnomasi asosida Jamiyatimizning Kuzatuv kengashi a’zolarini belgilaydi.

16. Jamiyatning vakolatli shaxsi yoki Jamiyatning vakolatli tuzilmaviy bo‘linmasi Aksiyadorlar yillik umumiy yig‘ilishining bayonnomasi va/yoki Jamiyat Kuzatuv kengashi majlisining bayonnomasi asosida Jamiyatimiz Boshqaruvi (Jamiyat kollegial ijroiya organi)ning Raisi va Boshqaruv a’zolarining vakolatlarini amalga oshiruvchi shaxsni belgilaydi.

17. Jamiyatning vakolatli shaxsi yoki Jamiyatning vakolatli tuzilmaviy bo‘linmasi Jamiyatimiz hammuassis hisoblanadigan yuridik shaxslarning ta’sis hujjatlari va buxgalterlik hisobi ma’lumotlari asosida quyidagilarni belgilaydi:

Jamiyatimiz ustav fondining 20 (yigirma) foiziga egalik qiladigan (Jamiyatimiz yirik aksiyador yoki ishtirokchi bo‘lgan) yuridik shaxslarni;

Jamiyatimiz ustav fondining 20 (yigirma) foizdan ortig‘iga egalik qiladigan Jamiyatimizning tobe xo‘jalik jamiyatlari - yuridik shaxslarni;

ustav fondining ustuvor ulushi (50% dan ortig‘i) Jamiyatimizga tegishli bo‘lgan Jamiyatimizning shuba xo‘jalik jamiyatlari - yuridik shaxslarni.

18. Jamiyatning vakolatli shaxsi yoki Jamiyatning vakolatli tuzilmaviy bo‘linmasi 
14-17-bandlarda ko‘rsatilgan ma’lumotlar asosida Jamiyat affillangan shaxslarining dastlabki ro‘yxatini tuzadi.

Jamiyatning vakolatli shaxsi yoki Jamiyatning vakolatli tuzilmaviy bo‘linmasi dastlabki ro‘yxat tuzilgandan keyin ushbu ro‘yxatga kiritilgan shaxslarga ularning Jamiyatning affillangan shaxslari ro‘yxatiga ularning affillanganlik asosini ko‘rsatgan holda kirganligi to‘g‘risida tegishli bildirish va Jamiyat affillangan shaxslarining dastlabki ro‘yxatini aniqlash va to‘ldirish maqsadida qo‘shimcha axborot taqdim etish haqida so‘rov yuboradi.

So‘rov shuningdek, Jamiyatimiz boshqa yuridik shaxsning shuba xo‘jalik jamiyati hisoblangan taqdirda, Jamiyatimizning bosh (yuqori) tashkilotiga, agar Jamiyatimiz xo‘jalik birlashmasi tarkibiga kirgan taqdirda, xo‘jalik birlashmasiga yuboriladi.

19. Jamiyat affillangan shaxslarining dastlabki ro‘yxatini aniqlash va to‘ldirish uchun dastlabki ro‘yxatga kiritilgan affillangan shaxslar Jamiyatning so‘rovi asosida Jamiyatimizning bosh (yuqori) tashkilotiga va Jamiyatimiz tarkibiga kirgan xo‘jalik birlashmasiga quyidagi axborotni taqdim etishlari shart:

Jamiyatimizning 20 (yigirma) foiz va undan ortiq foiz aksiyalariga yaqin qarindoshlari bilan birgalikda egalik qiluvchi barcha jismoniy shaxslar – aksiyadorlar yaqin qarindoshlari to‘g‘risidagi ma’lumotlarni taqdim etishlari shart (Qonunning 85-moddasi, 2-bandi);

Jamiyatimizning barcha yirik aksiyadorlari (20 va undan ortiq foiz) yirik aksiyadorlarimiz yirik aksiyador yoki ishtirokchi hisoblanadigan (20 va undan ortiq foiz) yuridik shaxslarning ro‘yxatini taqdim etishlari shart (Qonunning 85-moddasi, 6-bandi);

Jamiyat Kuzatuv kengashi a’zolari quyidagilarni taqdim etishlari shart(Qonunning 
85-moddasi, 7- va 9-bandlar):

a) yaqin qarindoshlari bilan birgalikda Jamiyatimiz Kuzatuv kengashining kamida 
1/3 (uchdan bir) qismini tashkil etuvchi shaxslar shu bilan birgalikda  Kuzatuv kengashi tarkibining kamida 1/3 (uchdan bir) qismini tashkil etadigan yuridik shaxslar ro‘yxati;

b) yaqin qarindoshlari bilan birgalikda Jamiyatimiz Kuzatuv kengashi tarkibining kamida 1/3 (uchdan bir) qismini tashkil etuvchi Jamiyatimiz Kuzatuv kengashining a’zosi shu bilan birga Boshqaruv a’zosi vazifasini bajaradigan yuridik shaxslar ro‘yxati.

Jamiyatimiz Boshqaruvi raisi yoki Boshqaruv a’zolari quyidagilarni taqdim etishlari shart (Qonunning 85-moddasi, 8- va 10-bandlar):

a)  Jamiyatimiz Boshqaruvi raisi yoki Boshqaruv a’zosi yoki uning yaqin qarindoshlari ijroiya organi rahbari – (Boshqaruv raisi) yoki Boshqaruv raisi) vazifasini bajaradigan yuridik shaxslar ro‘yxati;

b) Jamiyatimiz Boshqaruvi raisi yoki Boshqaruv a’zosi yaqin qarindoshlari bilan birgalikda Kuzatuv kengashi tarkibining kamida 1/3 (uchdan bir) qismini tashkil etuvchi yuridik shaxslar ro‘yxati.

Jamiyatimizning bosh (yuqori) tashkiloti (agar Jamiyatimiz boshqa yuridik shaxsning shuba xo‘jalik jamiyati bo‘lgan taqdirda) Jamiyatimizning bosh (yuqori) tashkilotining shuba xo‘jalik jamiyati bo‘lgan yuridik shaxslar ro‘yxatini taqdim etishi zarur (Qonunning 
85-moddasi, 5-bandi);

xo‘jalik birlashmasi (agar Jamiyatimiz xo‘jalik birlashmasi tarkibiga kirgan taqdirda) Jamiyatimiz bilan bir xo‘jalik birlashmasi tarkibiga kirgan yuridik shaxslarning ro‘yxatini taqdim etishi lozim (Qonunning 85-moddasi, 5-bandi).

20. Jamiyatning vakolatli shaxsi yoki Jamiyatning vakolatli tuzilmaviy bo‘linmasi so‘rovlarga javoblar olingandan keyin taqdim etilgan ma’lumotlar asosida affillangan shaxslarning dastlabki ro‘yxatiga qo‘shimchalar kiritadi va Jamiyat affillangan shaxslarining yakuniy ro‘yxatini shakllantiradi.

21. Jamiyat affillangan shaxslarining yakuniy ro‘yxati Ijroiya organi rahbari tomonidan imzolanishi lozim, bu bilan u ro‘yxatdan o‘rin olgan axborotning ishonchliligini tasdiqlaydi. Agar affillangan shaxslarning ro‘yxati 1 (bir) varaqdan ortiq bo‘lsa, u raqamlanishi, tikilishi, Jamiyat muhri va Jamiyat Ijroiya organi rahbarining imzosi bilan tasdiqlanishi lozim.

22. Affillangan shaxslarning ro‘yxati tasdiqlangandan keyin ro‘yxatning nusxalari Jamiyat affillangan shaxslarining yakuniy ro‘yxatiga kiritilgan shaxslarga yuboriladi. Jamiyat affillangan shaxslarining ro‘yxati bilan bir vaqtning o‘zida affillangan shaxslar ro‘yxatidagi axborotning o‘zgarganligi to‘g‘risida, shuningdek affillangan shaxslarning, ularning yaqin qarindoshlarining va (yoki) ularning affillangan shaxslarining manfaatdorligi bo‘lgan kutilayotgan bitimlar haqida Jamiyatni xabardor qilish majburiyati to‘g‘risida bildirishlar jo‘natiladi.

23. Jamiyat affillangan shaxslarining manfaatdorligi bo‘lgan bitimlarni aniqlash uchun Jamiyat aksiyadorlari, Kuzatuv kengashi a’zolari, jamiyat Ijroiya organi a’zolari va Jamiyatning boshqa affillangan shaxslari – yuridik shaxslar shuningdek, quyidagi qo‘shimcha axborotni taqdim etishlari zarur:

Jamiyatimizning barcha aksiyadorlari – yuridik shaxslar shuningdek, o‘zlari bilan birga Jamiyatimizning 20 (yigirma) va undan ortiq foiz aksiyalariga egalik qiladigan (manfaatdor guruhni belgilash uchun) Jamiyatimizning aksiyadorlari hisoblanadigan o‘zlarining affillangan shaxslari to‘g‘risida qo‘shimcha axborotni taqdim etishadi;

Jamiyatimizning barcha aksiyadorlari – jismoniy shaxslar shuningdek, o‘zlari bilan birga Jamiyatimizning 20 (yigirma) va undan ortiq foiz aksiyalariga egalik qiladigan (manfaatdor guruhni belgilash uchun) o‘zlarining yaqin qarindoshlari va affillangan shaxslari to‘g‘risida qo‘shimcha axborotni taqdim etishadi;

Jamiyatimizning 20 (yigirma) foiz va undan ortiq foiz aksiyalariga mustaqil ravishda yoki o‘z affillangan shaxslari bilan birgalikda egalik qiluvchi aksiyadorlar - yuridik shaxslar shuningdek, quyidagi qo‘shimcha axborotni taqdim etishadi:

a) o‘zlarining (bitimning ikkinchi tarafi bo‘lishi mumkin bo‘lgan) affillangan shaxslari to‘g‘risida;

b) Jamiyatimiz aksiyadori (yuridik shaxs) va (yoki) uning affillangan shaxsi 
20 (yigirma) foiz va undan ortiq foiz aksiyalariga (har biri alohida yoki birgalikda) egalik qiladigan yuridik shaxslar to‘g‘risida;

v) Jamiyatimiz aksiyadori (yuridik shaxs) va (yoki) uning affillangan shaxsi ijroiya organi vazifasini bajaradigan yuridik shaxslar to‘g‘risida (agar Jamiyatimiz aksiyadori yoki uning affillangan shaxsi ishonchli boshqaruvchi (boshqaruv tashkiloti) bo‘lgan taqdirda);

o‘zlarining yaqin qarindoshlari va (yoki) affillangan shaxslari bilan birga Jamiyatimizning 20 (yigirma) va undan ortiq foiz aksiyalariga egalik qiladigan jamiyatimiz aksiyadorlari – jismoniy shaxslar shuningdek, quyidagi qo‘shimcha axborotni taqdim etishadi:

a) o‘zlarining (Jamiyat bilan tuziladigan bitimning ikkinchi tarafi bo‘lishi mumkin bo‘lgan) yaqin qarindoshlari to‘g‘risida;

b) o‘zlarining (Jamiyat bilan tuziladigan bitimning ikkinchi tarafi bo‘lishi mumkin bo‘lgan) affillangan shaxslari to‘g‘risida;

v) Jamiyatimiz aksiyadori (jismoniy shaxs), uning yaqin qarindoshlari va (yoki) uning affillangan shaxslari 20 (yigirma) foiz va undan ortiq foiz aksiyalariga (har biri alohida yoki birgalikda) egalik qiladigan yuridik shaxslar to‘g‘risida;

g) Jamiyatimiz aksiyadori (jismoniy shaxs), uning yaqin qarindoshlari va (yoki) uning affillangan shaxslari ushbu yuridik shaxsning Kuzatuv kengashi a’zolari hisoblanadigan yuridik shaxslar to‘g‘risida;

d) Jamiyatimiz aksiyadori (jismoniy shaxs), uning yaqin qarindoshlari va (yoki) uning affillangan shaxslari ushbu yuridik shaxsning ijroiya organi a’zosi vakolatini amalga oshiradigan yuridik shaxslar to‘g‘risida;

Jamiyatimiz Kuzatuv kengashi a’zolari shuningdek, quyidagi qo‘shimcha axborotni taqdim etishadi:

a) o‘zlarining (Jamiyat bilan tuziladigan bitimning ikkinchi tarafi bo‘lishi mumkin bo‘lgan) yaqin qarindoshlari to‘g‘risida;

b) o‘zlarining (Jamiyat bilan tuziladigan bitimning ikkinchi tarafi bo‘lishi mumkin bo‘lgan) affillangan shaxslari to‘g‘risida;

v) Jamiyatimiz Kuzatuv kengashi a’zosi, uning yaqin qarindoshlari va (yoki) uning affillangan shaxslari 20 (yigirma) foiz va undan ortiq foiz aksiyalariga (har biri alohida yoki birgalikda) egalik qiladigan yuridik shaxslar to‘g‘risida;

g) Jamiyatimiz Kuzatuv kengashi a’zosi, uning yaqin qarindoshlari va (yoki) uning affillangan shaxslari ushbu yuridik shaxsning Kuzatuv kengashi a’zolari hisoblanadigan yuridik shaxslar to‘g‘risida;

d) Jamiyatimiz Kuzatuv kengashi a’zosi, uning yaqin qarindoshlari va (yoki) uning affillangan shaxslari ijroiya organi a’zosi vakolatini amalga oshiradigan yuridik shaxslar to‘g‘risida;

Jamiyatimiz ijroiya organi a’zolari shuningdek, quyidagi qo‘shimcha axborotni taqdim etishadi:

a) o‘zlarining yaqin qarindoshlari to‘g‘risida;

b) o‘zlarining affillangan shaxslari to‘g‘risida;

v) Jamiyatimiz ijroiya organi a’zosi, uning yaqin qarindoshlari va (yoki) uning affillangan shaxslari 20 (yigirma) foiz va undan ortiq foiz aksiyalariga (har biri alohida yoki birgalikda) egalik qiladigan yuridik shaxslar to‘g‘risida;

g) Jamiyatimiz ijroiya organi a’zosi, uning yaqin qarindoshlari va (yoki) uning affillangan shaxslari ushbu yuridik shaxsning Kuzatuv kengashi a’zolari hisoblanadigan yuridik shaxslar to‘g‘risida;

d) Jamiyatimiz ijroiya organi a’zosi, uning yaqin qarindoshlari va (yoki) uning affillangan shaxslari ushbu yuridik shaxsning ijroiya organi a’zosi vakolatini amalga oshiradigan yuridik shaxslar to‘g‘risida;

Jamiyatimizning boshqa affillangan shaxslari – yuridik shaxslar (Jamiyatimizning shuba va tobe xo‘jalik jamiyatlari, Jamiyatimizning 20 foiz aksiyalariga (ulushiga) egalik qiladigan yuridik shaxslar, Jamiyatimizning yirik aksiyadorlari (20 foiz va undan ortiq) ushbu yuridik shaxsning yirik aksiyadori yoki ishtirokchisi (20 foiz va undan ortiq) hisoblanadigan yuridik shaxslar, Jamiyatimiz bosh (yuqori) tashkilotining shuba korxonalari, Jamiyatimiz bilan birga bir xo‘jalik birlashmasi tarkibiga kiradigan yuridik shaxslar) shuningdek, quyidagi qo‘shimcha axborotni taqdim etishadi:

a) o‘zlarining affillangan shaxslari to‘g‘risida;

b) Jamiyatimizning affillangan shaxsi va (yoki) uning affillangan shaxslari 
20 (yigirma) foiz va undan ortiq foiz aksiyalariga (har biri alohida yoki birgalikda) egalik qiladigan yuridik shaxslar to‘g‘risida;

v) Jamiyatimizning affillangan shaxsi va (yoki) uning affillangan shaxslari ushbu yuridik shaxsning ijroiya organi vazifasini amalga oshiradigan yuridik shaxslar to‘g‘risida (agar Jamiyatimizning affillangan shaxsi va (yoki) uning affillangan shaxslari ishonchli boshqaruvchi (boshqaruv tashkiloti) bo‘lgan taqdirda).

24. Affillangan shaxslarga, Jamiyatimizning bosh (yuqori) tashkilotiga va Jamiyatimiz tarkibiga kiradigan xo‘jalik birlashmasiga bildirishlar va so‘rovlar Jamiyat affillangan shaxslarining dastlabki ro‘yxati tuzilgan paytdan e’tiboran 5 (besh) ish kunidan kechiktirmay Jamiyat tomonidan yozma shaklda berish to‘g‘risidagi bildirish bilan buyurtma xat orqali yuboriladi.

Jamiyatning affillangan shaxslariga yuboriladigan so‘rovda Jamiyat affillangan shaxslarining affillangan shaxslar ro‘yxatini aniqlash bo‘yicha axborotni taqdim etish muddati, shuningdek ularning tegishli axborotni taqdim etmaganlik uchun javobgarligi ko‘rsatiladi.

25. Jamiyatning affillangan shaxslari Jamiyat tomonidan so‘ralgan axborotni so‘rov olingan kundan e’tiboran 3 (uch) ish kunidan kechiktirmay  Jamiyat manziliga berish to‘g‘risidagi bildirish bilan yozma shaklda buyurtma xat yuborish yoʻli bilan taqdim etishlari shart.

Jamiyatning affillangan shaxslari affillangan shaxslar ro‘yxatini aniqlash va to‘ldirish uchun axborot taqdim etishni rad etgan taqdirda, Jamiyatning vakolatli shaxsi yoki Jamiyatning vakolatli tuzilmaviy bo‘linmasi Jamiyatning affillangan shaxslarini yozma shaklda quyidagilar to‘g‘risida ogohlantiradi:

Jamiyatning affillangan shaxsi Qonunning 85-moddasiga muvofiq affillanganlik asoslari vujudga kelgan paytdan e’tiboran 3 (uch) ish kunidan kechiktirmay Jamiyatni qimmatli qog‘ozlar bozorini tartibga solish bo‘yicha vakolatli davlat organi tomonidan belgilangan ma’lumotlarni batafsil ko‘rsatgan holda o‘zining affillanganligi to‘g‘risida yozma shaklda xabardor qilishi shart.

Agar affillangan shaxsning aybi bilan ko‘rsatilgan axborot taqdim etilmaganligi yoki o‘z vaqtida taqdim etilmaganligi natijasida Jamiyatga mulkiy zarar yetkazilgan bo‘lsa, affillangan shaxs Jamiyat oldida o‘zi yetkazgan zarar miqdorida javobgar bo‘ladi.

Jamiyatning affillangan shaxslari affillangan shaxslarning manfaatdorligi mavjud bo‘lgan bitimlarni kelgusida aniqlash uchun qo‘shimcha axborot taqdim etishni rad etgan taqdirda, Jamiyatning vakolatli shaxsi yoki Jamiyatning vakolatli tuzilmaviy bo‘linmasi Jamiyatning affillangan shaxslarini yozma shaklda quyidagilar to‘g‘risida ogohlantiradi:

Affillangan shaxs Jamiyat bilan bitim tuzishda affillangan ekanligi to‘g‘risida tuzilishi kutilayotgan bitim haqidagi ma’lumotlarni, shu jumladan, bitimda ishtirok etayotgan shaxslar, bitim predmeti to‘g‘risidagi ma’lumotlarni, tegishli shartnomaning muhim shartlarini batafsil ko‘rsatgan holda yozma bildirish yuborish orqali jamiyatni xabardor etishi shart (Qonunning 86-moddasi);

Jamiyatning sud tomonidan aybi isbotlangan affillangan shaxsi yetkazilgan zararning, Jamiyatning affillangan shaxsi bilan tuzilgan bitimni va da’voni sudda ko‘rib chiqish bilan bog‘liq xarajatlarning o‘rnini qoplashi shart (Qonunning 90-moddasi).

26. Aksiyadorlar – jismoniy shaxslar (20 foizdan kam ulushga ega), bosh (yuqori) tashkilot va xo‘jalik birlashmasi qonun hujjatlarida belgilangan muddatlarda axborotni taqdim etishadi.

Affillangan shaxslar ro‘yxatiga o‘zgartirishlar kiritish
27. Affillangan shaxslar ro‘yxatiga ushbu Tartibning 2-ilovasiga muvofiq shaklda o‘zgartirishlar kiritiladi.

28. Ushbu Tartibning 13-bandida ko‘rsatilgan hujjatlar Jamiyatning affillangan shaxslari ro‘yxatiga o‘zgartirishlar kiritish uchun asos hisoblanadi.

29. Jamiyatning affillangan shaxslari o‘zgartirishlar to‘g‘risidagi axborotdan ushbu o‘zgartirishlar vujudga kelgan paytdan e’tiboran 3 (uch) ish kunidan kechiktirmay jamiyat manziliga berish to‘g‘risidagi bildirish bilan buyurtma xat yuborish yo‘li bilan Jamiyatni yozma shaklda xabardor qilishi shart.

30. Qimmatli qog‘ozlar egasi bitim tuzish natijasida emitent qimmatli qog‘ozlari har qanday turining 35 yoki undan ortiq foiziga egalik qila boshlasa, emitentga (Jamiyatga) ushbu axborotni bitim tuzilgan sanani, qimmatli qog‘ozlar soni va olingan ulushni (qimmatli qog‘ozlar umumiy soniga nisbatan foiz hisobida), shuningdek o‘zining joylashgan yerini (pochta manzilini) ko‘rsatgan holda mazkur bitim tuzilgan sanadan e’tiboran besh kun ichida taqdim etishi shart.

31. Investor - aksiyalar egasi mustaqil ravishda yoki affillangan shaxslar bilan birgalikda bir yoki bir nechta bitim tuzish natijasida aksiyadorlik jamiyati (Jamiyat) aksiyalarining mazkur aksiyadorlik jamiyati ustav kapitalining jami 20 va undan ortiq foizini tashkil etuvchi aksiyalar paketini olganligi haqidagi axborotni oshkor etishi shart (“Qimmatli qog‘ozlar bozori to‘g‘risida”gi Qonunning 47-moddasi va 2383-sonli Qoidalarning 22-23-bandlari).

32. Jamiyatning vakolatli shaxsi yoki Jamiyatning vakolatli tuzilmaviy bo‘linmasi Jamiyat buxgalteriyasi bilan quyidagi ro‘yxatlardagi o‘zgartirishlar to‘g‘risidagi axborotni har chorakda solishtiruvni amalga oshirishi shart:

Jamiyatimizning shuba xo‘jalik jamiyatlari ro‘yxatidagi;

Jamiyatimizning tobe xo‘jalik jamiyatlari ro‘yxatidagi;

Jamiyatimiz yirik aksiyadori yoki ishtirokchisi (20 foiz) bo‘lgan yurdik shaxslar ro‘yxatidagi.

33. Jamiyat ijroiya organi Jamiyatning affillangan shaxslariga bog‘liq bo‘lgan va Ijroiya organiga kelib tushgan quyidagi axborotni o‘z vaqtida Jamiyatning vakolatli shaxsi yoki Jamiyatning vakolatli tuzilmaviy bo‘linmasi e’tiboriga yetkazilishini ta’minlaydi:

Jamiyat aksiyadorlari reestridagi barcha o‘zgartirishlar to‘g‘risida;

Jamiyatning istalgan turdagi qimmatli qog‘ozlarining 35 yoki undan ortiq foiziga egalik qila boshlagan qimmatli qog‘ozlar egalarining xabarlari to‘g‘risida;

investorlar(aksiyalar egalari)ning mustaqil ravishda yoki affillangan shaxslar bilan birgalikda bir yoki bir nechta bitim tuzish natijasida Jamiyat aksiyalarining Jamiyat ustav kapitalining jami 20 va undan ortiq foizini tashkil etuvchi aksiyalar paketini olganligi haqidagi xabarlari to‘g‘risida;

Jamiyat Kuzatuv kengashi a’zolari va ijroiya organi a’zolari vakolatlarini muddatidan ilgari tugatish to‘g‘risida;

Jamiyatimiz bosh (yuqori) tashkilotining shuba korxonalari ro‘yxatidagi o‘zgartirishlar to‘g‘risida (Jamiyatimiz shuba korxonasi bo‘lgan hollarda);

Jamiyatimiz tarkibiga kiradigan xo‘jalik birlashmasining ishtirokchilari tarkibidagi o‘zgartirishlar to‘g‘risida;

Jamiyatning affillangan shaxslariga bog‘liq bo‘lgan boshqa axborotlar to‘g‘risida.

34. Jamiyatning vakolatli shaxsi yoki Jamiyatning vakolatli tuzilmaviy bo‘linmasi affillangan shaxslar ro‘yxatiga ma’lumotlar (shu jumladan, o‘zgartirishlar va/yoki qo‘shimchalar) kiritishni talab etuvchi fakt unga ma’lum bo‘lgan paytdan e’tiboran 3 (uch) ish kunidan kechikmagan muddatda ko‘rsatilgan ro‘yxatga tegishli ma’lumotlar (o‘zgartirishlar va/yoki qo‘shimchalar)ni kiritishi shart.

IV. JAMIYATNING AFFILLANGAN SHAXSLAR BILAN TUZILADIGAN BITIMLARI
35. Jamiyat affillangan shaxslarining manfaatdorligi mavjud bo‘lgan bitimlarga quyidagi bitimlar kiradi, ularda:

a) qarindoshlari va (yoki) affillangan shaxslari bilan birga 20 va undan ortiq foiz aksiyalarga egalik qiladigan aksiyador, Jamiyatimizning Kuzatuv kengashi a’zosi va ijroiya organi a’zosi, ularning yaqin qarindoshlari va (yoki) ularning affillangan shaxslari bitimning ikkinchi tarafi, naf oluvchi, vositachi yoki bitimdagi vakil hisoblanadi;

b) ushbu yuridik shaxsning 20 foiz va undan ortiq foiz aksiyalariga (ulushlariga, paylariga) qarindoshlari va (yoki) uning affillangan shaxslari bilan 20 foiz va undan ortiq foiz aksiyalarga (har biri alohida yoki birgalikda) egalik qiladigan aksiyador - yuridik shaxs, Jamiyatimizning Kuzatuv kengashi a’zosi va ijroiya organi a’zosi, ularning yaqin qarindoshlari va (yoki) ularning affillangan shaxslari bitimning ikkinchi tarafi, naf oluvchi, vositachi yoki bitimdagi vakil hisoblanadi;

v) qarindoshlari va (yoki) uning affillangan shaxslari bilan 20 foiz va undan ortiq foiz aksiyalarga egalik qiladigan aksiyador boshqaruv organlarida (shuningdek, ushbu yuridik shaxsning ishonchli boshqaruvchisi boshqaruv organlarida) lavozim egallagan yuridik shaxs, Kuzatuv kengashi a’zosi va ijroiya organi a’zosi, ularning yaqin qarindoshlari va (yoki) ularning affillangan shaxslari bitimning ikkinchi tarafi, naf oluvchi, vositachi yoki bitimdagi vakil hisoblanadi;

g) Jamiyatimizning boshqa affillangan shaxslari yoki ularning affillangan shaxslari bitimning ikkinchi tarafi, naf oluvchi, vositachi yoki bitimdagi vakil hisoblanadi.

Affillangan shaxslar bilan tuziladigan bitimlarni aniqlash
36. Jamiyatning affillangan shaxslar bilan bitimlarini aniqlash quyidagicha amalga oshiriladi:

Jamiyat affillangan shaxslarining o‘zining bildirishlari asosida;

affillangan shaxs ishtirokida tuzilishi kutilayotgan bitim taraflarining bildirishlari asosida;

jamiyat tomonidan tuziladigan shartnomalarning ekspertizasi natijasida.

37. Affillangan shaxs Jamiyat bilan bitim tuzishda affillangan ekanligi to‘g‘risida tuzilishi kutilayotgan bitim haqidagi ma’lumotlarni, shu jumladan, bitimda ishtirok etayotgan shaxslar, bitim predmeti to‘g‘risidagi ma’lumotlarni, tegishli shartnomaning muhim shartlarini batafsil ko‘rsatgan holda yozma bildirish yuborish orqali Jamiyatni xabardor etishi shart.

38. Affillangan shaxs ishtirokida tuzilishi kutilayotgan bitim tarafi ham shuningdek, Jamiyat bilan bitim tuzishda affillangan ekanligi to‘g‘risida tuzilishi kutilayotgan bitim haqidagi ma’lumotlarni, shu jumladan, bitimda ishtirok etayotgan shaxslar, bitim predmeti to‘g‘risidagi ma’lumotlarni, tegishli shartnomaning muhim shartlarini batafsil ko‘rsatgan holda yozma bildirish yuborish orqali Jamiyatni xabardor etishi shart.

39. Jamiyat ijroiya organi rahbari shuningdek, Jamiyat affillangan shaxslarining manfaatdorligi bo‘lgan tuzilayotgan shartnomalarni aniqlash bo‘yicha ishni tashkil etishi shart.

Jamiyat nomidan shartnomalar tuzishda ishtirok etadigan Jamiyatning tuzilmaviy bo‘linmalari rahbarlari Jamiyat affillangan shaxslarining manfaatdorligi borligini aniqlash bo‘yicha Jamiyat tomonidan tuzilayotgan barcha shartnomalar ekspertizasini o‘tkazishlari zarur.

40. Jamiyat nomidan shartnomalar tuzishga jalb etilgan Jamiyatning tuzilmaviy bo‘linmalari rahbarlari shartnomalar ekspertizasini o‘tkazishda quyidagilarni tekshirishadi:

shartnomani ko‘rib chiqish sanasida Jamiyatning affillangan shaxslari ro‘yxatiga kiritilgan affillangan shaxsning o‘zi yoki uning ishonchli boshqaruvchisi shartnoma tarafi yoki naf oluvchi bo‘lib hisoblanadimi;

shartnomani ko‘rib chiqish sanasida Jamiyatning affillangan shaxslari ro‘yxatiga kiritilgan affillangan shaxsning o‘zi bitimda vakil yoki vositachi bo‘lib ishtirok etadimi;

Jamiyatning affillangan shaxsining o‘zi, uning yaqin qarindoshlari va (yoki) uning affillangan shaxslari bitimning boshqa tarafi, naf oluvchi, bitimda vositachi yoki vakil bo‘lib hisoblanadimi;

Jamiyatning affillangan shaxsining o‘zi, uning yaqin qarindoshlari va (yoki) uning affillangan shaxslari (har biri alohida yoki birgalikda) ushbu yuridik shaxsning 20 va undan ortiq foiz aksiyalariga (ulushlariga, paylariga) egalik qiladigan yuridik shaxs bitimning boshqa tarafi, naf oluvchi, bitimda vositachi yoki vakil bo‘lib hisoblanadimi;

Jamiyatning affillangan shaxsining o‘zi, uning yaqin qarindoshlari va (yoki) uning affillangan shaxslari ushbu yuridik shaxsning boshqaruv organlarida (shuningdek, ushbu yuridik shaxs ishonchli boshqaruvchisining boshqaruv organlarida) lavozim egallagan yuridik shaxs bitimning boshqa tarafi, naf oluvchi, bitimda vositachi yoki vakil bo‘lib hisoblanadimi.

41. Jamiyatning ekspertiza o‘tkazayotgan tuzilmaviy bo‘linmalari rahbarlari ko‘rsatilgan faktlar aniqlanganda, Jamiyat ijroiya organi rahbariga ushbu shartnomani tuzishda affillangan shaxsning manfaatdorligi bo‘lishi mumkinligi to‘g‘risida bildirishnoma taqdim etishadi. Bildirishnomada bitimni tuzishda manfaatdorligi bo‘lgan affillangan shaxsning familiyasi, ismi, otasining ismi yoki nomi hamda uning manfaatdorligi asoslari ko‘rsatib o‘tilishi zarur.

Affillangan shaxslar bilan tuziladigan bitimlarni o‘rganish
42. Jamiyatning affillangan shaxslar bilan tuziladigan bitimlarini o‘rganish quyidagi asoslarda amalga oshiriladi:

a) Jamiyat affillangan shaxsining o‘zining kutilayotgan bitim to‘g‘risidagi yozma bildirishi asosida;

b) kutilayotgan bitim tarafining yozma bildirishi asosida;

v) Jamiyatning Jamiyat nomidan shartnomalar tuzishga jalb etilgan tuzilmaviy bo‘linmasi rahbarining bildirishnomasi asosida.

43. Jamiyat affillangan shaxsining o‘zining, affillangan shaxs bilan tuzilishi kutilayotgan bitim tarafining yozma bildirishida yoki Jamiyat tuzilmaviy bo‘linmasi rahbarining bildirishnomasida ko‘rsatilgan Jamiyatning affillangan shaxslar bilan tuziladigan bitimi to‘g‘risidagi axborot Jamiyat ijroiya organi, Ichki audit xizmati va korporativ maslahatchi tomonidan o‘rganiladi.

44. Jamiyat ijroiya organi tomonidan Jamiyatning affillangan shaxslar bilan tuzilishi kutilayotgan bitimlarini o‘rganish bo‘yicha doimiy faoliyat ko‘rsatuvchi komissiya tashkil etiladi.

Komissiya tarkibiga Jamiyatning quyidagi xodimlari kiradi:

Yuridik xizmat rahbari;

Bosh hisobchi;

Jamiyatning tuzilmaviy bo‘linma rahbarlari;

Ichki audit xizmati rahbari;

Korporativ maslahatchi.

Jamiyatning ijroiya organi qarori bilan Jamiyatning boshqa xodimlari, shuningdek Jamiyat taftish komissiyasi va tashqi auditor ushbu bitimni o‘rganishga qo‘shimcha ravishda jalb etilishi mumkin.

45. Jamiyatning ijroiya organi, Ichki audit xizmati va Jamiyatning korporativ maslahatchisi tomonidan kutilayotgan bitimni o‘rganish yozma bildirish yoki bildirishnoma olingandan keyin 3 (uch) ish kuni davomida amalga oshiriladi.

46. Jamiyatning ijroiya organi, Ichki audit xizmati va Jamiyatning korporativ maslahatchisi tomonidan affillangan shaxs bilan tuzilishi kutilayotgan bitimni o‘rganish natijalari bayonnoma bilan rasmiylashtiriladi va bitimni o‘rganishda ishtirok etgan barcha shaxslar tomonidan imzolanadi. Bayonnomada bitimning yuridik, moliyaviy, texnik va boshqa muhim jihatlari va uning jamiyat faoliyatiga ta’sir ko‘rsatish ehtimolligi ko‘zda tutilishi zarur.

47. Jamiyatning ijroiya organi rahbari Jamiyat Kuzatuv kengashini affillangan shaxs bilan tuzilishi kutilayotgan bitimni o‘rganish natijalari to‘g‘risidagi bayonnomani ilova qilgan va affillangan shaxsning, affillangan shaxs bilan tuzilishi kutilayotgan bitim tarafining yozma bildirishlari yoki Jamiyat tuzilmaviy bo‘linmasi rahbarining Jamiyatning affillangan shaxs bilan tuziladigan bitimi aniqlanganligi to‘g‘risidagi bildirishnomasi Jamiyatga kelib tushgan sanani ko‘rsatgan holda yozma shaklda xabardor qiladi.

Affillangan shaxslar bilan tuziladigan bitimlarni ma’qullash
48. Jamiyat Kuzatuv kengashi affillangan shaxs bilan tuziladigan bitim bo‘yicha axborot va hujjatlarni ko‘rib chiqadi va affillangan shaxsning, affillangan shaxs bilan tuzilishi kutilayotgan bitim tarafining yozma bildirishlari yoki Jamiyat tuzilmaviy bo‘linmasi rahbarining Jamiyatning affillangan shaxs bilan tuziladigan bitimi aniqlanganligi to‘g‘risidagi bildirishnomasi Jamiyatga kelib tushgan sanadan 15 (o‘n besh) kundan kechiktirmay bitim bo‘yicha qaror qabul qiladi.

49. Jamiyat Kuzatuv kengashining ikki va undan ortiq a’zolari ushbu bitim bo‘yicha affillangan shaxslar hisoblangan taqdirda, bitim bo‘yicha qaror Aksiyadorlarning umumiy yig‘ilishi tomonidan Qonunda belgilangan tartibda va muddatlarda qabul qilinadi.

50. Jamiyatning affillangan shaxsi Jamiyat Kuzatuv kengashi yoki Aksiyadorlarning umumiy yig‘ilishi tomonidan ushbu bitim bo‘yicha qaror qabul qilishda muhokamada ishtirok etishga haqli emas va ovoz berish huquqiga ega emas.

Jamiyat tomonidan ushbu bitim tuzilishida manfaatdor bo‘lgan Kuzatuv kengashi a’zolari Kuzatuv kengashi tomonidan qaror qabul qilishda ovoz bermaydilar.

Jamiyat tomonidan ushbu bitim tuzilishida manfaatdor bo‘lgan aksiyadorlar yoki ularning vakillari Aksiyadorlarning umumiy yig‘ilishi tomonidan qaror qabul qilishda ovoz bermaydilar.

51. Affillangan shaxs bilan tuzilayotgan bitimni ma’qullash haqidagi qaror majlisda ishtirok etayotgan Jamiyat Kuzatuv kengashi a’zolari tomonidan bir ovozdan yoxud Aksiyadorlarning umumiy yig‘ilishida ishtirok etayotgan aksiyadorlarning malakali ko‘pchilik ovozi bilan qabul qilinadi.

52. Jamiyatning ijroiya organi tuzilishi kutilayotgan bitim tarafini affillangan shaxs bilan tuzilayotgan bitim bo‘yicha qabul qilingan qaror haqida qaror qabul qilingan paytdan e’tiboran 3 (uch) ish kunidan kechiktirmay yozma shaklda xabardor qiladi. 

53. Agar affillangan shaxs bilan tuzilayotgan bitim ayni bir vaqtda yirik bitim bo‘lsa, bitimni tuzish tartibiga Qonunda belgilangan yirik bitim tuzishga doir qoidalar qo‘llaniladi.

Agar affillangan shaxs bilan tuzilayotgan bitim summasi Jamiyat sof aktivlari miqdorining 15 (o‘n besh) foizidan 50 foizigacha tashkil etsa, qaror Jamiyat Kuzatuv kengashi tomonidan qabul qilinadi.

Agar affillangan shaxs bilan tuzilayotgan bitim summasi Jamiyat sof aktivlari miqdorining 15 (o‘n besh) foizidan 50 foizigacha tashkil etsa va Kuzatuv kengashining ikki a’zosi bitimdan manfaatdor hisoblansa, qaror Aksiyadorlarning umumiy yig‘ilishi tomonidan qabul qilinadi.

Agar affillangan shaxs bilan tuzilayotgan bitim summasi Jamiyat sof aktivlari miqdorining 50 (ellik) foizidan ortig‘ini tashkil etsa, qaror Aksiyadorlarning umumiy yig‘ilishi tomonidan qabul qilinadi.

54. Jamiyatning Kuzatuv kengashi yoki Aksiyadorlarning umumiy yig‘ilishi affillangan shaxs bilan kelgusida Jamiyat tomonidan kundalik xo‘jalik faoliyati jarayonida Aksiyadorlarning keyingi yillik umumiy yig‘ilishigacha bo‘lgan davrda tuzilishi mumkin bo‘lgan bitimni (bitimlarni) ma’qullash haqida qaror qabul qilishga haqli.

55. Aksiyadorlarning umumiy yig‘ilishi Ijroiya organining affillangan shaxslar bilan bitimlarni mustaqil tuzishi uchun Jamiyatning joriy xo‘jalik faoliyati bilan bog‘liq bitimlar ro‘yxatini (bitimlarning xarakterini, ularning eng ko‘p miqdorini) aniqlaydi.

Affillangan shaxslar bilan bitimlar tuzishdagi istisnolar
56. Ushbu Tartib quyidagilarga nisbatan tadbiq etilmaydi:

a) Jamiyat ayni bir vaqtda Boshqaruv raisi bo‘lgan bir aksiyadordan tashkil topgan davrda;

b) Jamiyatning barcha aksiyadorlari (shu jumladan, Jamiyatdagi bir aksiyador) tuzilishidan manfaatdor bo‘lgan bitimlarga;

v) Jamiyatning ishlab chiqarish va xo‘jalik ehtiyojlari uchun tuziladigan bitimlarga, agar qonun hujjatlariga ko‘ra realizatsiya qilishning maxsus tartibi belgilanadigan monopol mahsulot, moddiy-texnika resurslarining strategik turlari bitim predmeti bo‘lsa;

g) birja va kimoshdi savdolari orqali tuziladigan bitimlarga, agar Jamiyatning ishlab chiqarish va xo‘jalik ehtiyojlari uchun foydalaniladigan xom ashyo va materiallar, shuningdek Jamiyat tomonidan ishlab chiqariladigan tayyor mahsulot bitim predmeti bo‘lsa;

d) Jamiyat tomonidan joylashtirilayotgan qimmatli qog‘ozlarni olishga doir imtiyozli huquqni amalga oshirishda;

ye) Jamiyat joylashtirilgan aksiyalarni olganda;

j) Jamiyatni qayta tashkil etishga doir tartib-taomillarni amalga oshirishda;

z) aksiyalarni aksiyadorlar o‘rtasida joylashtirishda;

i) qimmatli qog‘ozlarni qimmatli qog‘ozlarning birja bozorida va uyushgan birjadan tashqari bozorida realizatsiya qilishda;

k) Jamiyat va affillangan shaxs o‘rtasidagi bitimni (bitimlarni) ma’qullash haqida Jamiyat Kuzatuv kengashining yoki Aksiyadorlar umumiy yig‘ilishining belgilangan tartibda oldindan qabul qilingan qarori mavjud bo‘lganda.

Affillangan shaxs bilan tuzilgan bitim bo‘yicha nizolashish
57. Affillangan shaxs bilan tuzilgan bitim bo‘yicha Jamiyat aksiyadori mazkur bitimni ma’qullash haqida qabul qilingan qarordan norozi bo‘lgan yoxud aksiyador qaror qabul qilinishida ishtirok etmagan taqdirda nizolashishi mumkin.

58. Jamiyat aksiyadorning talabiga ko‘ra 3 (uch) ish kuni ichida aksiyadorga affillangan shaxs bilan tuzilayotgan bitim haqida Jamiyatning ijroiya organi rahbari tomonidan imzolangan tegishli axborotni: 

a) affillangan shaxs, affillangan shaxs bilan tuzilishi kutilayotgan bitim tarafi yozma bildirishining yoki Jamiyat tuzilmaviy bo‘linmasi rahbari bildirishnomasining;

b) bitimni o‘rganish natijasi bayonnomasining;

v) bitimni ma’qullash to‘g‘risida qabul qilingan qarorning;

g) tegishli shartnomaning, agar u tuzilgan bo‘lsa, ko‘chirma nusxalarini ilova qilgan holda yozma shaklda taqdim etishi shart.

Jamiyat aksiyadorning talabiga ko‘ra aksiyadorga affillangan shaxs bilan tuzilayotgan bitimga taalluqli bo‘lgan boshqa axborotni ham taqdim etishi mumkin.

59. Affillangan shaxs bilan tuzilgan qaysi bitim natijasida Jamiyatga zarar yetkazilgan bo‘lsa yoxud ushbu bitim tuzilganligi oqibatida kelgusida zarar yetkazilishi mumkin bo‘lsa, aksiyador o‘sha bitimni haqiqiy emas deb topish yuzasidan bevosita yoxud aksiyador nomidan da’vogar bo‘lib chiqishga haqli bo‘lgan vakolatli davlat organlari orqali sudga murojaat qilishga haqli.

60. Jamiyatning 10 (o‘n) foizdan kam bo‘lmagan ovoz beruvchi aksiyalariga egalik qiluvchi aksiyador affillangan shaxs bilan tuzilgan qaysi bitim natijasida Jamiyatga zarar yetkazilgan bo‘lsa yoxud ushbu bitim tuzilganligi oqibatida kelgusida zarar yetkazilishi mumkin bo‘lsa, o‘sha bitimni tuzishga doir talablar buzilishining mavjud belgilarini o‘rganish uchun mustaqil ravishda auditorlik tashkilotini jalb etishga haqli. Sud tomonidan bitim tuzishga doir talablar buzilganligi fakti aniqlangan taqdirda, Jamiyat sudning qarori qonuniy kuchga kirgan paytdan e’tiboran bir oy muddatda aksiyadorning auditorlik tashkilotini jalb etishga doir xarajatlarining o‘rnini mazkur xizmatlarning bozor qiymatidan ko‘p bo‘lmagan miqdorda qoplashi shart.

61. Affillangan shaxs bilan tuzilgan bitim quyidagi hollarda sud tartibida haqiqiy emas deb topilishi mumkin:

a) Qonunda bitim tuzish bo‘yicha belgilangan talablarga rioya etilmaganda;

b) bitimni Jamiyat uchun zararli deb topishga doir asoslar mavjud bo‘lganda;

v) bitimni tuzishda manfaatlar qarama-qarshiligi mavjud bo‘lganda;

g) qonun hujjatlarida nazarda tutilgan boshqa asoslar mavjud bo‘lganda.

62. Affillangan shaxs bilan tuzilgan bitim quyidagi holatlardan biri mavjud bo‘lganda haqiqiy emas deb topilishi mumkin emas: 

a) affillangan shaxs bilan tuzilgan bitimni haqiqiy emas deb topish to‘g‘risidagi da’vo bilan sudga murojaat qilgan aksiyadorning ovoz berishi aksiyadorlarning ushbu bitimni ma’qullash to‘g‘risida qaror qabul qilingan umumiy yig‘ilishida uning ishtirok etishidan yoki ishtirok etmasligidan qatʼi nazar, ovoz berish natijalariga ta’sir ko‘rsatmasa; 

b) mazkur bitimning tuzilishi Jamiyatga yoki da’vo bilan sudga murojaat qilgan aksiyadorga zarar yetkazilishiga sabab bo‘lganligi yoki zarar yetkazilishiga sabab bo‘lishi mumkinligi isbotlanmagan bo‘lsa;

v) mazkur bitim bo‘yicha zararlar bitim taraflarining harakatlariga bog‘liq bo‘lmagan holatlarning (fors-major holatlarning) natijasi bo‘lganligi isbotlangan bo‘lsa;

g) mazkur bitimning Qonunda nazarda tutilgan tartibda keyinchalik ma’qullanganligi dalillari ishni sudda ko‘rib chiqish paytida taqdim etilgan bo‘lsa.

63. Agar affillangan shaxsning aybi bilan ko‘rsatilgan axborot taqdim etilmaganligi yoki o‘z vaqtida taqdim etilmaganligi natijasida Jamiyatga mulkiy zarar yetkazilgan bo‘lsa, affillangan shaxs Jamiyat oldida o‘zi yetkazgan zarar miqdorida javobgar bo‘ladi.

64. Jamiyatning sud tomonidan aybi isbotlangan affillangan shaxsi yetkazilgan zararning, Jamiyatning affillangan shaxsi bilan tuzilgan bitimni va da’voni sudda ko‘rib chiqish bilan bog‘liq xarajatlarning o‘rnini qoplashi shart.

V. JAMIYATNING AFFILLANGAN SHAXSLAR BILAN BITIMLAR TUZISH TARTIBIGA RIOYA ETILISHINI NAZORAT QILISh
65. Jamiyatning affillangan shaxslar bilan bitimlar tuzish tartibiga rioya etilishini nazorat qilish Ichki audit xizmati va Jamiyat taftish komissiyasi tomonidan amalga oshiriladi.

66. Jamiyat ichki audit xizmati Jamiyatning moliya-xo‘jalik operatsiyalarini muntazam ravishda tekshirishda va Jamiyatning affillangan shaxs bilan tuzilishi kutilayotgan bitimini Jamiyat ijroiya organi bilan birgalikda o‘rganishda Jamiyatning affillangan shaxslar bilan bitimlar tuzish tartibiga rioya etilishi bo‘yicha joriy nazoratni amalga oshiradi.

Ichki audit xizmati tomonidan amaldagi qonun hujjatlari va ushbu Tartibda belgilangan tartibda ularning ma’qullashisiz affillangan shaxslar bilan bitimlar tuzish faktlari aniqlanganda, Ichki audit xizmati rahbari aniqlangan faktlar haqida Kuzatuv kengashiga (Kuzatuv kengashining audit bo‘yicha qo‘mitasiga, moliya-xo‘jalik operatsiyalarini nazorat qilish bo‘yicha mas’ul Kuzatuv kengashi a’zosiga) va Ijroiya organi rahbariga hisobot beradi.

Jamiyatning boshqaruv organlari tartibga rioya etmagan aybdorlarga nisbatan tegishli choralar ko‘radi.

67. Jamiyat taftish komissiyasi Jamiyatning affillangan shaxslar bilan bitimlar tuzish tartibiga rioya etilishini kelgusida nazorat qilinishini amalga oshiradi.

68. Jamiyat taftish komissiyasi hisobot choragida Jamiyat tomonidan tuzilgan shartnomalarni har chorakda o‘rganadi, hisobot choragida Jamiyatda affillangan shaxslar bilan bitimlar mavjudligi, shuningdek qonun hujjatlarining va Jamiyat ichki hujjatlarining (shu jumladan, ushbu Tartibning) bunday bitimlarni tuzishga doir talablariga rioya qilinishi to‘g‘risidagi xulosani tayyorlaydi.

Jamiyat taftish komissiyasining ushbu xulosasi har chorakda Jamiyat Kuzatuv kengashining majlisiga olib chiqiladi.

69. Taftish komissiyasi tomonidan Jamiyatning bir yillik yoki boshqa davr ichidagi faoliyat yakunlari bo‘yicha moliya-xo‘jalik faoliyatini tekshirishni amalga oshirishda Taftish komissiyasi shuningdek, tekshirilayotgan davrda Jamiyatda affillangan shaxslar bilan bitimlar mavjudligi, shuningdek qonun hujjatlarining va Jamiyat ichki hujjatlarining (shu jumladan, ushbu Tartibning) bunday bitimlarni tuzishga doir talablariga rioya qilinishi to‘g‘risidagi xulosani tayyorlaydi.

70. Jamiyat Taftish komissiyasining yil yakunlari bo‘yicha affillangan shaxslar bilan bitimlar to‘g‘risidagi xulosasi Aksiyadorlarning yillik umumiy yig‘ilishida eshitiladi.

Jamiyat taftish komissiyasining moliya-xo‘jalik faoliyatini tekshirishning boshqa davridagi affillangan shaxslar bilan bitimlar to‘g‘risidagi xulosasi Jamiyat Kuzatuv kengashining majlisiga olib chiqiladi.

71. Jamiyat taftish komissiyasi Ijroiya organi tomonidan Kuzatuv kengashining yoki Aksiyadorlar umumiy yig‘ilishining tegishli qarorisiz affillangan shaxslar bilan tuzilgan bitimlarni yoki Ijroiya organi tomonidan o‘rganishda affillangan shaxslar bilan tuzilgan bitimlar deb e’tirof etilmagan, biroq aslida shunday bitim bo‘lganligini aniqlagan hollarda Taftish komissiyasi darhol Kuzatuv kengashi raisini xabardor qiladi.

VI. JAMIYATNING AFFILLANGAN SHAXSLARI VA JAMIYATNING AFFILLANGAN SHAXSLAR BILAN BITIMLARI TO‘G‘RISIDAGI AXBOROTNI OSHKOR ETISH
72. Jamiyatning affillangan shaxsi qimmatli qog‘ozlar bozorini tartibga solish bo‘yicha vakolatli davlat organi tomonidan belgilangan ma’lumotlarni batafsil ko‘rsatgan holda, affillanganlik asosi yuzaga kelgan paytdan e’tiboran 3 (uch) ish kunidan kechiktirmay yozma shaklda Jamiyatni o‘zining affillanganligi to‘g‘risida xabardor etishi shart.

73. Jamiyatning affillangan shaxslari hisoblangan yuridik shaxslar to‘g‘risidagi xabar affillangan shaxslar to‘g‘risidagi quyidagi ma’lumotlarni o‘z ichiga olishi kerak:

to‘liq nomi;

tashkiliy-huquqiy shakli;

joylashgan joyi va pochta manzili, shuningdek mavjud bo‘lganda elektron pochta manzili va veb-sayti;

soliq to‘lovchining identifikatsion raqami (STIR);

ular Jamiyatning affillangan shaxslari hisoblanishining asosi;

ular Jamiyatning affillangan shaxslari hisoblanishining sanasi;

Jamiyatning ularga tegishli bo‘lgan ovoz beruvchi aksiyalari soni, turi va foizi;

ta’sis hujjati nusxasi.

74. Jamiyatning affillangan shaxslari hisoblangan jismoniy shaxslar to‘g‘risidagi xabar affillangan shaxslar to‘g‘risidagi quyidagi ma’lumotlarni o‘z ichiga olishi kerak:

familiyasi, ismi, otasining ismi;

yashash joyi, shuningdek mavjud bo‘lganda elektron pochta manzili;

soliq to‘lovchining identifikatsion raqami (STIR);

ular Jamiyatning affillangan shaxslari hisoblanishining asosi;

ular Jamiyatning affillangan shaxslari hisoblanishining sanasi;

Jamiyatning ularga tegishli bo‘lgan ovoz beruvchi aksiyalari soni, turi va foizi;

shaxsini tasdiqlovchi hujjatning nusxasi.

Affillangan shaxs shuningdek, Jamiyatga uning so‘rovi bo‘yicha va ushbu Tartibga muvofiq boshqa axborotni taqdim etishi shart.

75. Affillangan shaxs Jamiyat bilan bitim tuzishda affillangan ekanligi to‘g‘risida tuzilishi kutilayotgan bitim haqidagi ma’lumotlarni, shu jumladan, bitimda ishtirok etayotgan shaxslar, bitim predmeti to‘g‘risidagi ma’lumotlarni, tegishli shartnomaning muhim shartlarini batafsil ko‘rsatgan holda yozma bildirish yuborish orqali Jamiyatni xabardor etishi shart.

76. Qonun hujjatlari talablariga muvofiq Jamiyatning qimmatli qog‘ozlari egasi bitim tuzish natijasida Jamiyat qimmatli qog‘ozlari har qanday turining 35 (o‘ttiz besh) yoki undan ortiq foiziga egalik qila boshlasa, emitentga ushbu axborotni bitim tuzilgan sanani, qimmatli qog‘ozlar soni va olingan ulushni (qimmatli qog‘ozlar umumiy soniga nisbatan foiz hisobida), shuningdek o‘zining joylashgan yerini (pochta manzilini) ko‘rsatgan holda mazkur bitim tuzilgan sanadan e’tiboran 5 (besh) kun ichida taqdim etishi shart.

77. Qonun hujjatlari talablariga muvofiq investor (aksiyalar egasi) mustaqil ravishda yoki affillangan shaxslar bilan birgalikda bir yoki bir nechta bitim tuzish natijasida Jamiyat aksiyalarining Jamiyat ustav fondining jami 20 va undan ortiq foizini tashkil etuvchi aksiyalar paketini olganligi haqidagi axborotni oshkor qilishi shart.

Ko‘rsatilgan axborotni oshkor qilish bitim (bitimlar) tuzilgan kundan 2 (ikki) ish kuni mobaynida respublika gazetasi yoki fond birjasining rasmiy veb-saytida amalga oshiriladi.

78. Jamiyat affillangan shaxslar va affillangan shaxslar bilan bitimlar to‘g‘risidagi axborotni:

yillik hisobotda;

muhim faktlar haqidagi xabarlarda oshkor etadi.

79.  Jamiyat har yili affillangan shaxslar ro‘yxatini vakolatli davlat organi tomonidan belgilangan tartibda va muddatlarda e’lon qilishi shart.

80. Hisobot yili yakunidagi holatga ko‘ra affillangan shaxslar ro‘yxati Jamiyat yillik hisobotining qismi hisoblanadi.

Hisobot yilida affillangan shaxslar bilan tuzilgan bitimlar to‘g‘risidagi axborot, shu jumladan, affillangan shaxslarning yozma bildirishlari va bitimlar bo‘yicha qabul qilingan qarorlarning to‘liq ta’riflari hamda qaror qabul qilgan shaxslar to‘g‘risidagi ma’lumotlar Jamiyat yillik hisobotining bir qismi bo‘ladi.

Jamiyat yillik hisobotni Aksiyadorlarning yillik umumiy yig‘ilishi o‘tkazilganidan keyin 2 (ikki) hafta davomida qimmatli qog‘ozlar bozorini tartibga solish bo‘yicha vakolatli davlat organining rasmiy veb-saytida va Jamiyatning rasmiy veb-saytida joylashtirish yo‘li bilan ushbu Tartibning 3-ilovasiga muvofiq oshkor etishi shart.

81. Affillangan shaxslar ro‘yxatiga o‘zgartirishlar kiritilganda, Jamiyat bu haqdagi axborotni ushbu Tartibning 4-ilovasiga muvofiq shakldagi 36-muhim faktda oshkor etadi.

82. “Affillangan shaxslar ro‘yxatidagi o‘zgarishlar” – 36-muhim fakt to‘g‘risidagi  xabar muhim fakt yuz bergan sanadan e’tiboran 2 (ikki) ish kuni ichida qimmatli qog‘ozlar bozorini tartibga solish bo‘yicha vakolatli davlat organining rasmiy veb-saytida va Jamiyatning rasmiy veb-saytida oshkor etiladi.

Muhim fakt yuz bergan vaqt bo‘lib, Jamiyat tomonidan affillangan shaxslar ro‘yxatiga tegishli o‘zgarish kiritilgan sana hisoblanadi.

83. Affillangan shaxs bilan bitim tuzilganda, Jamiyat bu haqdagi axborotni ushbu Tartibning 5-ilovasiga muvofiq shakldagi “Affillangan shaxs bilan bitim tuzilishi” to‘g‘risidagi - 21-muhim faktda oshkor etadi.

84. “Affillangan shaxs bilan bitim tuzilishi” muhim fakti to‘g‘risidagi xabar muhim fakt yuz bergan sanadan e’tiboran 2 (ikki) ish kuni ichida qimmatli qog‘ozlar bozorini tartibga solish bo‘yicha vakolatli davlat organining rasmiy veb-saytida va Jamiyatning rasmiy veb-saytida oshkor etiladi.

Muhim fakt yuz bergan vaqt bo‘lib, Jamiyatning affillangan shaxs bilan bitim tuzgan sanasi hisoblanadi.

85. Jamiyat Jamiyat aksiyadorlarining talabiga ko‘ra 3 (uch) ish kuni ichida ularga affillangan shaxs bilan tuzilgan bitim to‘g‘risidagi tegishli axborotni taqdim etishi shart.

86. Jamiyat qimmatli qog‘ozlar bozorini tartibga solish bo‘yicha vakolatli davlat organining talabiga ko‘ra qonun hujjatlarida belgilangan tartibda affillangan shaxslar bilan tuzilgan bitimlar to‘g‘risidagi axborotni taqdim etadi.

 VII. AFFILLANGAN SHAXSLARNING RO‘YXATLARINI VA JAMIYATNING AFFILLANGAN SHAXSLAR BILAN BITIMLARI BO‘YIChA HUJJATLARNI SAQLASH
87. Jamiyatning affillangan shaxslari ro‘yxati (shu jumladan, ro‘yxatga kiritilgan o‘zgarishlar) Jamiyatning ichki hujjati hisoblanadi va Jamiyatning joylashgan yerida saqlanadi.

88. Jamiyatning affillangan shaxslari ro‘yxati doimiy saqlanadigan hujjat hisoblanadi.

89. Jamiyatning affillangan shaxslari ro‘yxati Jamiyatning tijorat siriga, insayder axborotga yoki Jamiyatning boshqa maxfiy axborotlariga taalluqli axborot hisoblanmaydi.

Ushbu ro‘yxatdan o‘rin olgan axborot, shuningdek affillangan shaxslar ro‘yxatining o‘zi uchinchi shaxslarga ularning shunday axborot bilan tanishish zarurati asoslari ko‘rsatilgan yozma so‘roviga asosan taqdim etilishi mumkin. Jamiyat axborot so‘rovi Jamiyat bilan tuzilgan bitimga taalluqli bo‘lmagan hollarda, ushbu axborotni, shuningdek affillangan shaxslar ro‘yxatini tanishib chiqish uchun taqdim etishni rad etishga haqli.

90. Jamiyatning affillangan shaxslar bilan tuzilgan bitimlariga doir hujjatlar ham Jamiyatning joylashgan yerida saqlanadi.

Jamiyatning affillangan shaxslar bilan tuzilgan bitimlariga doir hujjatlar ular tuzilgan moliyaviy yil tugagandan keyin Jamiyatning moliya-xo‘jalik faoliyatini tekshirishni yakunlash sharti bilan 3 (uch) yil davomida saqlanadi
91. Jamiyatning affillangan shaxslar bilan tuzilgan bitimlariga doir hujjatlar maxfiy axborot hisoblanadi.

92. Jamiyatning affillangan shaxslar bilan tuzilgan bitimlariga doir axborot va hujjatlar Jamiyat aksiyadorining talabiga ko‘ra Qonunda belgilangan tartibda taqdim etiladi.

93. Jamiyatning affillangan shaxslar bilan tuzilgan bitimlariga doir hujjatlar vakolatli davlat organlariga qonun hujjatlarida belgilangan tartibda taqdim etiladi.

VIII. JAVOBGARLIK
94. Jamiyatning affillangan shaxsi:

a) Jamiyatga o‘zining affillanganligi to‘g‘risidagi axborotni taqdim etmaganligi yoki o‘z vaqtida taqdim etmaganligi uchun;

b) Jamiyat affillangan shaxsining manfaatdorligi bo‘lgan kutilayotgan bitim to‘g‘risida Jamiyatni xabardor etmaganligi uchun javobgar bo‘ladi.

95. Jamiyatning vakolatli shaxsi yoki vakolatli tuzilmaviy bo‘linmasi Jamiyatning affillangan shaxslarini hisobga olishni tashkil etish va Jamiyatning affillangan shaxslari va affillangan shaxslar bilan tuzilgan bitimlar haqidagi axborotni o‘z vaqtida oshkor etish bo‘yicha javobgar hisoblanadi.

96. Affillangan shaxs bilan tuzilgan bitimni o‘rganishni amalga oshirgan shaxslar bitim bo‘yicha  xulosa va yakunlarning ishonchliligi uchun javobgar bo‘ladi.

97. Jamiyat ijroiya organi affillangan shaxslar bilan bitimlarni tuzish tartibiga rioya etilishi uchun javobgar hisoblanadi. 

Agar jamiyatning ijroiya organi tomonidan affillangan shaxslar bilan bitim tuzish tartibi buzilganligi natijasida jamiyatga zarar yetkazilgan bo‘lsa va bunda jamiyat direktorining yoki boshqaruv a’zolarining yoxud ishonchli boshqaruvchining aybi qonunchilikda belgilangan tartibda isbotlansa, jamiyatning kreditorlar oldidagi qarzdorligini qoplash uchun uning mol-mulki yetarli bo‘lmagan taqdirda jamiyatning majburiyatlari bo‘yicha subsidiar javobgar bo‘ladi.

98. Shuningdek, Jamiyat Kuzatuv kengashi ham affillangan shaxslar bilan bitimlarni tuzish tartibiga rioya etilishi uchun javobgar hisoblanadi.

99. Jamiyat Jamiyatning affillangan shaxslari haqidagi, Jamiyatning affillangan shaxslari ro‘yxatiga o‘zgartirishlar kiritish to‘g‘risidagi va Jamiyatning affillangan shaxslar bilan tuzilgan bitimlari haqidagi axborotning o‘z vaqtida oshkor etilishi uchun qimmatli qog‘ozlar bozorini tartibga soluvchi vakolatli davlat organi tomonidan belgilangan tartibda javobgar bo‘ladi.

100. Agar affillangan shaxs:

a) Jamiyatni o‘zining affillanganligi to‘g‘risida xabar qilmasa yoki o‘z vaqtida xabardor qilmasa;

b) affillangan shaxs bilan tuzilishi kutilayotgan bitim to‘g‘risida xabardor qilmasa, Jamiyat affillangan shaxslar bilan bitimlarni tuzish tartibining buzilishi uchun javobgar hisoblanmaydi.

IX. YAKUNIY QOIDALAR
101. Ushbu Tartib Jamiyat aksiyadorlarining umumiy yig‘ilishi qarori bilan tasdiqlangandan keyin kuchga kiradi.

Aksiyadorlar umumiy yig‘ilishining ushbu Tartibni tasdiqlash bo‘yicha qarori umumiy yig‘ilishda hozir bo‘lgan aksiyadorlarning ko‘pchilik ovozi bilan qabul qilinadi.

102. Ushbu Tartibga qonun hujjatlari o‘zgartirilganligi, Jamiyat Ustaviga, Jamiyatning ichki hujjatlariga o‘zgartirish va (yoki) qo‘shimchalar kiritilganligi munosabati bilan va boshqa hollarda o‘zgartirish va (yoki) qo‘shimchalar kiritilishi mumkin.

Ushbu Tartibga kiritilgan o‘zgartirish va (yoki) qo‘shimchalar Aksiyadorlar umumiy yig‘ilishining qarori bilan tasdiqlangandan keyin kuchga kiradi.

103. Aksiyadorlar umumiy yig‘ilishining ushbu Tartibga kiritilgan o‘zgartirish va (yoki) qo‘shimchalarni tasdiqlash bo‘yicha qarori umumiy yig‘ilishda hozir bo‘lgan aksiyadorlarning ko‘pchilik ovozi bilan qabul qilinadi.

104. Agar ushbu Tartibning alohida bandlari O‘zbekiston Respublikasining amaldagi qonun hujjatlariga va/yoki Jamiyat Ustaviga zid kelgan taqdirda, ushbu bandlar o‘z kuchini yo‘qotadi hamda ushbu Tartibga tegishli o‘zgartirishlar kiritilgunga qadar, bu bandlar orqali tartibga solinadigan masalalar bo‘yicha O‘zbekiston Respublikasining amaldagi qonun hujjatlari va/yoki Jamiyat Ustavi me’yorlari qo‘llaniladi.

Affillangan shaxslarning hisobini yuritish va affillangan shaxslar bilan bitimlar tuzish to‘g‘risidagi
Tartibga 1-ilova
	AFFILLANGAN SHAXSLAR RO‘YXATI 

(aksiyadorlarning yillik umumiy yig‘ilishi bayonnomasini imzolash sanasidagi holatga ko‘ra) 

   

	N
	F.I.Sh. yoki 

to‘liq nomi

	Joylashgan yeri 

(yashash joyi) 

(davlat, viloyat, 

shahar, tuman)


	Ular affillangan 

shaxs deb e’tirof 

etilish asosi

	Asos(lar) 

sodir etil-

gan sana


	
	 
	
	
	

	
	 
	
	
	


Ijroiya organi rahbarining F.I.Sh.: ___________________

Bosh buxgalterning F.I.Sh.: ___________________

Veb-saytda axborot joylashtirgan 

vakolatli shaxsning F.I.Sh.: ___________________

Affillangan shaxslarning hisobini yuritish va affillangan shaxslar bilan bitimlar tuzish to‘g‘risidagi
Tartibga 2-ilova
	AFFILLANGAN ShAXSLAR RO‘YXATIDAGI O‘ZGARISHLAR 
(o‘zgarishlar kiritilgan sanadagi holatga ko‘ra) 

   

	N
	F.I.Sh. yoki 

to‘liq nomi

	Joylashgan yeri 

(yashash joyi) 

(davlat, viloyat, 

shahar, tuman)
	Ular affillangan 

shaxs deb e’tirof 

etilish asosi

	Asos(lar) 

sodir etil-

gan sana


	
	  
	
	
	

	
	  
	
	
	


Ijroiya organi rahbarining F.I.Sh.: ___________________

Bosh buxgalterning F.I.Sh.: ___________________

Veb-saytda axborot joylashtirgan 

vakolatli shaxsning F.I.Sh.: ___________________

Affillangan shaxslarning hisobini yuritish va affillangan shaxslar bilan bitimlar tuzish to‘g‘risidagi
Tartibga 3-ilova
Emitentning ______yil yakunlari bo‘yicha
YILLIK HISOBOTI 
	15.
	HISOBOT YILIDA AFFILLANGAN SHAXSLAR BILAN 

TUZILGAN BITIMLAR RO‘YXATI
   

	
	N
	Bitim 

tuzilgan 

sana

	Kontragent-

ning F.I.Sh. 

yoki to‘liq 

nomi

	Bitim 

predmeti

	Summasi
	Emitentning 

bitimlar 

bo‘yicha qaror 

qabul qilgan 

organi

	Bitimlar 

bo‘yicha qabul 

qilingan 

qarorlar-

ning to‘liq 

ta’rifi
   

	
	
	 
	
	
	
	
	

	
	
	 
	
	
	
	
	

	16.
	AFFILLANGAN SHAXSLAR RO‘YXATI 

(hisobot yilining yakuni holatiga) 

   

	
	N
	F.I.Sh. yoki 

to‘liq nomi

	Joylashgan yeri 

(yashash joyi) 

(davlat, viloyat, 

shahar, tuman)


	Ular affillangan 

shaxs deb e’tirof 

etilish asosi

	Asos(lar) 

sodir etil-

gan sana


	
	
	 
	
	
	

	
	
	 
	
	
	


Ijroiya organi rahbarining F.I.Sh.: ___________________

Bosh buxgalterning F.I.Sh.: ___________________

Veb-saytda axborot joylashtirgan 

vakolatli shaxsning F.I.Sh.: ___________________

Affillangan shaxslarning hisobini yuritish va affillangan shaxslar bilan bitimlar tuzish to‘g‘risidagi
Tartibga 4-ilova
36-son muhim fakti
AFFILLANGAN SHAXSLAR RO‘YXATIDAGI O‘ZGARISHLAR
	1.
	   EMITENTNING NOMI

	
	To‘liq:
	

	
	Qisqartirilgan:
	

	
	Birja tikerining nomi:
	

	2.
	ALOQA MA’LUMOTLARI

	
	Joylashgan yeri:
	

	
	Pochta manzili:
	

	
	Elektron pochta manzili:
	

	
	Rasmiy veb-sayti:   
	

	3.
	   MUHIM FAKT TO‘G‘RISIDA AXBOROT   

	
	Muhim faktning raqami:
	36

	
	Muhim faktning nomi:
	Affillangan shaxslar ro‘yxatidagi o‘zgarishlar   

	
	Jismoniy 

shaxsning F.I.Sh. 

yoki yuridik 

shaxsning 

to‘liq nomi

	Affillangan 

shaxsning 

joylashgan yeri 

(pochta manzili), 

yashash joyi
(davlat, viloyat, 

shahar, tuman)
	Qimmatli 

qog‘ozlar-

ning soni 

(pay, ulush-

larning 

miqdori)


	Qimmatli 

qog‘ozlar-

ning turi

	Holat 

turi


	
	 
	  
	
	
	

	
	
	
	
	
	

	
	Emitent tomonidan affillangan shaxslar ro‘yxatiga tegishli o‘zgarish kiritilgan sana:


	

	
	Affillangan shaxslar ro‘yxati:

	
	N
	Jismoniy 

shaxsning F.I.Sh. 

yoki yuridik 

shaxsning 

to‘liq nomi
	Joylashgan yeri 

(yashash joyi) 

(davlat, viloyat, 

shahar, tuman)


	Ular affil-

langan shaxs 

deb e’tirof 

etilish asosi

	Asos(lar) 

sodir 

etilgan 

sana


	
	1.
	
	
	
	

	
	2. 
	
	
	
	


Ijroiya organi rahbarining F.I.Sh.: ___________________

Bosh buxgalterning F.I.Sh.: ___________________

Veb-saytda axborot joylashtirgan vakolatli shaxsning F.I.Sh.: ___________________

Affillangan shaxslarning hisobini yuritish va affillangan shaxslar bilan bitimlar tuzish to‘g‘risidagi
Tartibga 1-ilova
21-son muhim fakti
AFFILLANGAN SHAXS BILAN BITIM TUZILISHI
	1.
	EMITENTNING NOMI      

	
	To‘liq:
	

	
	Qisqartirilgan:
	

	
	Birja tikerining nomi:
	

	2.
	ALOQA MA’LUMOTLARI
       

	
	Joylashgan yeri:
	

	
	Pochta manzili:
	

	
	Elektron pochta manzili:
	

	
	Rasmiy veb-sayti:
	

	3.
	        MUHIM FAKT TO‘G‘RISIDA AXBOROT          

	
	Muhim faktning raqami:
	21

	
	Muhim faktning nomi:
	Affillangan shaxs bilan bitim tuzilishi 

	
	Kontragentning F.I.Sh. yoki to‘liq nomi:
	

	
	Kontragentning joylashgan yeri (pochta manzili):
	

	
	Affillangan shaxsning F.I.Sh. yoki to‘liq nomi:
	

	
	Affillangan shaxsning joylashgan yeri:
	

	
	Emitentning bitim bo‘yicha qaror qabul qilgan organi:
	

	
	Qaror qabul qilingan sana:
	

	
	Bitim summasi (so‘mda):   
	

	
	Bitim tuzilgan sana:
	

	
	Bitim turi:
	

	
	Bitim predmeti:
	

	
	Bitim bo‘yicha emitent kim hisoblanadi:
	Oluvchi

	
	
	Begonalashtiruvchi


Ijroiya organi rahbarining F.I.Sh.: ___________________

Bosh buxgalterning F.I.Sh.: ___________________

Veb-saytda axborot joylashtirgan 

vakolatli shaxsning F.I.Sh.: ___________________:

22

